
Maqsad: 

a) Non qadri, nonni isrof qilmaslik haqida ma’lumotlar berish. 

b) Boshoqli donalardan non tayyorlanishi, nonni tayyorlashda bobodehqonning mashaqatli mehnatini qadrlash haqida tushunchalar hosil qildirish. 

c) Nonga hurmat, nonni e’zozlash, isrofgarchilikka yo’l qo’ymasdan tejamkorlik bilan ishlash ruhida tarbiyalash. 
Uslubi: 

Savol – javob, ifodali she’rlar aytish, ko’rinishli sahnalar o’ynash

Jihozi: 

Non turlari, boshoqli donlar, non rasmlari, un mahsulotidan tayyorlanadigan nonlar “Non aziz ne’mat” haqida albom, shiorlar. 
Ertalikning borishi: 

Ertalik bosqichlari: 
1. Bug’doyning kelib chiqish tarixi.

2. She’r “Hech unutma nonni isrof etmagil”

3.  Nonni madh etaylik. So’zlar. 

4. Qo’shiq “Non yopganda mening oyim”. 

5. Nonni yetishtirishda mehnat va mashaqqatlar. 
6. Sahna ko’rinish “Nonni uvol qilgan bolalar”. 

7. Non haqida hikmatli so’zlar. “Non aziz ne’mat so’zini yasash. Qo’shiq. 

8. Bug’doydan, undan pishiriladigan ne’matlar. 

9. Boshqa don mahsulotlaridan so’zlar aytish. 

10. Non haqida ezgu tilaklar aytib, non turlarini dasturxonga qo’shish. 

11. “Non” siz she’ri 

12. Yakunlash. 

Ertaklikni bug’doyvoy boshqaradi. 

Bug’doyvoy:
Bolajonlar men kim man meni tanidingizmi? 

O’quvchilar:

Ha tanidik siz bug’doyvoysiz. 
Bug’doyvoy:
Men sizlarga qaysi vaqtda kerakman? 
O’quvchilar:
Siz bizlarga tug’ilib o’sganimizdan to umrimiz oxirigacha keraksiz! 

Bug’doyvoy:
Keling aziz o’qituvchilar, o’quvchilar bugun 1 – sinf  o’quvchilari ishtirokida “Non aziz ne’mat” mavzusida o’tkaziladigan tadbirda yana ham yaqindan tanishib sizga hamroh bo’laman. 
O’quvchilar:
Assalomu aleykum aziz ustozlar xush kelibsizlar, davramizga. 

Bug’doyvoy:
Hozir mening tarixim haqida she’riy ertak. 

O’quvchi:
Bug’doyvoy haqida ertak

Juda qadim zamonda, 

Zarband tog’i tomonda.

Qirda bug’doy unibdi, 

Boshoqlari to’libdi. 

Ko’ngli bir do’st tilabdi, 

Chumchuqqa do’st bo’libdi 

Debdi: 

O’quvchi:
Do’stim chumchuqvoy, 

Meni deydilar bug’doy. 

Ekib yaxshi qarasang, 

Bo’laman naqd nasibang. 
O’quvchi:

Boshoqdan terib yebdi, 

Chumchuq ishim ko’p debdi. 

Bug’doy ketibdi qochib, 

U qolmish og’zin ochib. 

So’ng qo’yga duch kelibdi, 

Do’stlik izhor qilibdi. 

O’quvchi:
Nam tuproqqa meni ek, 

Saqlagin qorachiqdek. 

Menga har kuni suv sep, 

Pishsam mazza qilgin eb. 

O’quvchi:

Shunda u mayli debdi, 

Keng adirga ekibdi. 

Tezda bug’doy unibdi, 

Ko’k maysa ko’rinibdi. 

Nafsini tiyolmabdi, 

Pishguncha turolmabdi. 

Boshoq tortmasdan bug’doy, 

Yeb qo’yibdi qo’y. 

O’quvchi:

Ey voy, voy

Bu ham do’st bo’lmadi deb. 

Baxtim ochilmadi deb, 

Ketibdi bug’doy qochib. 

Qo’y qolmish og’zin ochib, 

Do’st izlabdi, yuribdi. 

Odamlarni ko’ribdi. 

O’quvchi:
Sizlar meni ekingiz, 

Har kuni suv sepingiz. 

Mehringizdan unarman, 

Chunki sizlar hunarmand. 

O’quvchi:

Odamga do’st bo’libdi, 

Shunda ko’ngli to’libdi. 

Odamlar ekishibdi, 

Qarab, suv sepishibdi. 

Bug’doy o’saveribdi, 

Pishgach uni o’ribdi. 

Nom qo’yishib, unga don, 

Sap – sariq oltin xirmon. 

Insonlarni boqibdi, 

Shirinligi yoqibdi. 

Tegirmonda un qilib, 

Yopishibdi non qilib. 

Shundan beri bug’doy non, 

Odam bilan qadrdon. 

                                  (Orif To’xtashev)  

Bug’doyvoy:
Bolajonlar tarixim haqida eshitdingiz, men kimlarga do’st va hamroh ekanman. 
O’quvchilar: 

Insonlarga 

Bug’doyvoy:
Agar sizlarga bir hovuch oltin va non bersalar qaysi birini olardingiz? 

O’quvchilar:
Nonni olamiz

Bug’doyvoy:
Nima uchun? 

O’quvchilar:
Chunki non rizqu – ro’zimiz. Non bo’lmasa hayot kechirish qiyin. 

Bug’doyvoy:
Barakallo aqlli, dono bolalar, meni xursand qildingiz. 

Boqsang dunyoga do’stlar, 
Tengi yo’q inson aziz. 
Bu aziz inson hayotin, 

Saqlamoqqa non aziz. 

“Non aziz” she’ri

O’quvchi:

Turmushim doim go’zal bo’lsin desang, 

Gul diyor don g’allaga to’lsin desang. 
Xalqlarim xushnud yana kulsang desang, 

Hech unutma nonni isrof etmagil. 

O’quvchi:

Burda nonga otalar zor bo’lganin, 

Boy qo’lida bag’ri qonga to’lganin. 

Ming azob jabru – jafolar ko’rganin. 

O’quvchi:

Non bilan baxtli hayotning ziynati, 

Qahramonlik g’allakorning mehnati. 

Ko’p og’ir non tepkilarning kulfati. 

O’quvchi:

Non aziz inson uchun qilma uvol, 

Kim uvol qilsa uni ko’rgay zavol. 

Non uchun sen doimo ishla halol. 
O’quvchi:

Hamma baxtli shod – farovon non bilan, 

To’y tomosha yurt charog’on non bilan. 
Hamma do’st, qadrdosh, qadrdon non bilan. 

O’quvchi:

Tashlama hech non ushog’in, ko’zga surt, 

Rahmat aytgay shunda senga elu yurt. 

Akmalning aytganlaring sen esda tut. 

Bug’doyvoy:

Aziz o’quvchilar. Non haqida yana nimalarni bilasizlar? 
O’quvchi:

Boshoqli donlardan non tayyyorlash usuli urf – odat bo’lgan. Eng yaxshi non bug’doy noni hisoblanadi. 

O’quvchi:

Quyosh bo’lmasa don yetishtirish qiyin, non bo’lmasa hayot yo’q. 

O’quvchi:

Non beqiyos hid va tamga egadir. Non taomning shohidir! U to’yimli, hatto dorivor ne’mat hisoblanadi. 

O’quvchi:

Shuning uchun ham qorilar uzoq betob bo’lib yotgan bemor “non yedimi tuzaladi, ishtahasi ochiladi” deyishadi. 
O’quvchi:

Boshqa har qanday taomni ustma – ust 3 kun yesangiz me’dangizga tegadi, ishtahangiz bug’iladi. Nonni esa kuniga iste’mol qilamiz, ammo har gal u bizga o’zgacha lazzat hadya etadi. Nonning ana shunday qudrati va sehri bor. 
O’quvchi:

Ba’zilar nonni ona sutiga teng deyishadi. Inson bolasi uchun dunyoda mana shu ikki buyuk ne’matdan qimmatli narsa yo’q. Vaqti kelib ona bolasini sutdan ayiradi. Shundan keyin bola umrining so’nggi davomigacha ona suti o’rniga non tanovul qiladi. Non ona sutining davomchisidir. 
Non haqida qo’shiq. 

Non yopganda, non yopganda, 

Mening oyim, mening oyim. 
Issiq kulcha, issiq kulcha, 

Yopar doim, yopar doim. 

Kulcha juda mazali, sedanali, jizzali. 

Yegan sari yegim kelar. 

Rahmat oyi degaim kelar. 

Bug’doyvoy:

O’quvchilar nonni yetishtirishda qqanday va mashaqqatlar borligini bilasizmi? 

O’quvchi:

Kuz barcha ekinlarni yig’ishtirib xotirjam bo’lgan bobo dehqon yerga urug’ qadaydi, bu urug’ barchamiz uchun zarur bo’lgan rizq – ro’zimiz bo’lib, ya’ni bu bug’doy urug’idir. Kech kuzdadan to yozning iyun oyigacha ancha mashaqqat chekib dehqon yetishtiradi. 
O’quvchi:

So’ngra bug’doyni kombaynlarda shu bilan birga qo’l mehnati bilan o’rib don qilinadi. 

O’quvchi:

Xirmon bo’lgan donlar traktor va yuk mashinalar orqali omborlarga olib boriladi. 
O’quvchi:

Olingan barcha donlar un tayyorlanadigan kombinatlarda, zavodlarda un qilinadi. 

O’quvchi:

Non zavodlarini esa og’ir mehnati bilan usta quruvchilar qurib beradilar. 

O’quvchi:

Non zavodlari, nonvoyxonalar har xil mahsulotlarni pishiradigan kombinatlar nonni tayyorlab oziq – ovqat savdo do’konlariga tarqatadilar. 
O’quvchi:

Biz esa nonni faqatgina borib sotib olib kelamiz va iste’mol qilamiz. Shu damda buvimning bir o’gitlari yodimga tushdi. 

Bilsang bolam non bu jon, 

Non bilan tirik jahon. 

Qayda ko’rsang non ushog’in, 

Terib olgin ey chirog’im. 

Nonning talay zahmati bor, 

Bobodehqon mehnati bor. 

O’quvchi:

Boshoqlarda yetilsa don, 

Kombaynlar uyar xirmon. 

So’ng zavodda un bo’ladi, 

Nonvoy xola non qildi. 

Patir, kulcha, shirmoy nonlar, 

Bilan fayzli dasturxonlar.
Non ushog’in uvol qilma, 

Xalq mehnatin zavol qilma. 

 Bug’doyvoy:

Non aziz eng halol, 
Non serob bemalol. 

Bo’lmagin xomxayol, 

Bo’lmasin non uvol. 

Ushog’in terib ol. 

Sahna ko’rinishi:

Nonni hurmat qilmaganlar: 

Bir ona non yopyapti, 4 – 5 bola koptok o’ynab och qolib nonni oyisidan so’rab so’ramay non olib o’rtoqlari bilan yeb – yeb o’ynab qorni to’ygandan so’ng bir chetga uloqtiradi. Buni zimdan dehqonbobo kuzatib kelib tanbeh beradi, bir o’git aytib beradi. 
Nega nonni tishlaysan, 

Qorning to’ysa tashlaysan. 

Dehqon bo’lib qo’riq ochib, 

Ekkanmiding? 

Og’ir yillar zahmin mendek, 

Chekkanmiding? 

Chunki o’zing mehnat qilib, 

Topmagansan? 

Yuz qo’llaring o’tda kuyib, 

Yopmagansan? 

Oqmi qora bo’lsa hamki, 

Shu non bo’lsin. 
Non bu hayot, 

Sarg’aytirgan ochlik o’lsin. 
Sag’al suvi qochgan bo’lsa, 

Qattiq deysan. 

Tokay endi bug’i chiqib, 

Tursa yeysan. 

Ba’zilar bor nonni xo’rlab, 

Otib o’ynar. 

Bir kun kelib bu qilmishing, 

O’zing o’yla. 

Ushog’in ham non – ku, 

Uni to’kib sochma. 

Aziz tutgin uvolga hech, 

Sen yo’l ochma! 

Shundan keyin bolalar boboning gaplaridan ta’sirlanib onalaridan quyidagi she’rni aytib kechirim so’raydilar. 

Xayriddin Sallohning “Non” she’ri 

(she’rdan keyin buni xor bo’lib aytadilar) 

Non azizdir do’stlarim, 

Zinhor uni xor aylamang. 

Yo’l aro qolsa tushib, 

Olmoqni siz or aylamang. 

Onajonim issiq non yodi, 

Bir nonlarki to’liq, bo’rsildoq. 

Yuzlariga sal – pal suv sepdi, 

Non hidiga to’ldi uy dimoq. 

Oh onajon xuddi shu topda, 

Non yegim bor ishtaham karnay. 

To’zta avval issiq non yopgan, 

Mehnatkash qo’llaringdan bir to’yib o’pay. 

“Non” she’ri 
O’quvchi:

Nondir dastiurxon ko’rki, 
Obod elning rizq – ro’zi. 

Yurtning asl farzandi, 

Oqlagaydir non tuzin. 

O’quvchi:

Bolish ostida kulcha, 
Beshigimning panohi. 

Ariqchada surgan non, 

Bolaligim hamrohi. 
O’quvchi:

Ne’matlar ichra a’lo, 

Non bor joyda yo’q balo. 

Shukrona dil izhori, 

Haqqingda aylar duo. 

Bug’doyvoy:

Bolajonlar sizning orangizda matematiklar ham bormi? Qani aytingchi bir boshoq necha grammdan iborat? 
O’quvchi:

Men matematikaga qiziqaman, chunki mening buvim matematiklar. Men ham kelajakda matematik bo’lmoqchiman. Bir boshoq 1,35 grammdan iborat. Agar g’allazorda 1 metr joyda bittadan boshoq qolib ketsa 1 gektar maydonda 13,5  kg don isrof bo’ladi. 

Bug’doyvoy:

Chindan ham to’g’ri topdingiz sizga ofarinlar bo’lsin. Non haqida hikmatli so’zlar bilasizlarmi. 
O’quvchilar:

N – Non asli don,
O – Nonda quyoshning jamoli bor.
N – Dasturxon ko’rki non erur, 

A – Non ham non, ushog’i ham non, 

Z – Non isisdan yoqimli hid bo’lmaydi. 

I – Mehnat nonin shirin bo’lar, mehnat qilgan sirin bilar.

Z – Nonni qilmasang uvol, also ko’rmaysan zavol. 

N – Oltin kumush non bo’lmas, 

E’ – Non bahosi yeti xazina. 

M – Non eng nodir so’z, 

A – Nnoning borki baxting bor. 

T – Non iymondan aziz, non har bir xonadonning joni. 

Qo’shiq:
“Non yopaman o’xshatib” Hulkar Abdullayeva 

Bug’doyvoy:

Aziz bolajonlar bug’doydan, undan qanday o’zbektaomlari tayyorlanadi. 

O’quvchi:

Navro’z bayramlarida sumalak va halimlar, ko’k somsa, qatlamalar pishiriladi. 
O’quvchi:

Undan xamir qorib onajonlarimiz ugra, manti, chuchvara, xonim, qovoqsomsalar pishirishadi. 

O’quvchi:

Undan xamir tayyorlab, patir, kulcha, obi non, un noni, shirmoy non, go’shtli va piyozli nonlar yopadilar. 

O’quvchi:

Undan har xil turdagi shirin pechenilar, tort, praynik, keks, bulochka, piroglar pishirib savdo rastalariga olib chiqib boshqalarni ham bunday lazzatdan bahramand qiladilar. 
Bug’doyvoy:

Bolajonlar, do’stlarim, hamrohlarim menga do’st bo’lgan yana qanday don mahsulotlarni bilasizlar? 

O’quvchi:

Biz bug’doy donidan tashqari makkajo’xori, sholi, arpa, no’xat, mosh kabi don mahsulotlarini bilamiz. 

O’quvchi:

Makkajo’xoridan xorij davlatlarida Amerika, Yevropa tomonlarida juda mazzali nonlar har xil turdagi mahsulotlarni pishirib yeydilar. O’zimizda ham bolalarning sevimli kukuruzi va qarsildoqlarini tayyorlaydilar. Biz esa uni mazza qilib yeymiz. 
O’quvchi:

Osiyo davlatlari ayniqsa Yaponiya, Xitoy, Koreya, Hindistonda ham sholi ya’ni guruchdan non va boshqa narsalar pishiradilar. Ular sholini aziz ne’mat deb biladilar. 

Bug’doyvoy:

Juda ham to’g’ri topdingizlar meni xursand qilib qadrlab e’zozladingizlar. Endi men sizlar bilan butun umr hamroh bo’lib dasturxoningizga ko’rk bag’ishlayman. Oilangizga tinchlik olib kelaman. Meni ekib undirdinglar, men sizlarga barakali bo’lib ko’payaman. 

Shundan keyin non haqida ezgu tilaklar bildirib dasturxon ustiga turli xil nonlar, pishiriqlar qo’yiladi. 

O’quvchi:

Non bor joyda dasturxon ochiladi. 
O’quvchi:

Non bor uyda shodlik bor. 

O’quvchi:

Non bor joyda tinchlik bor. 
O’quvchi:

Non bo’lgan jamoada do’stlik, ahillik bo’ladi. 

O’quvchi:

Non bor joyda tabassum bor. 

O’quvchi:

Non bor joyda sog’lik bo’ladi, dard bo’lmaydi. 

O’quvchi:

Non bor uyda mehr oqibat bor. 

O’quvchi:

Non bor uyda saxovat bor, savob bor. 

O’quvchi:

Non bor joyda to’qlik bor. 

O’quvchi:

Non bor joyda ochlik zinhorma – zinhor bo’lmaydi. 

O’quvchi:

Non bor joyda halollik bo’ladi. 

O’quvchi:

Non bor joyda qo’shiq bor. 

O’quvchi:

Non bor uyda rizq ro’zi bor. 

O’quvchi:

Non bor uyda iymon bor, insof bor. 

O’quvchi:

Non bor uyda hurmat bor, izzat bor. 

O’quvchi:

Non bor uyda g’am, qayg’u bo’lmaydi. 

O’quvchi:

Non bor uydan baxt arimaydi. 

O’quvchi:

Non bor uyda qadr va e’zoz bor. 
O’quvchi:

Non bor uyda qo’rquv bo’lmaydi. 

O’quvchi:

Non bor uyda hayot bor, tirik jon bor. 
O’quvchi:

Aziz ustozlar, mehmonlar turli xil nonlardan ta’tib ko’ringlar marhamat. 

So’ngra bug’doyvoy sinf guruh rahbariga yuzlanib endi navbatni ustozimizga beramiz deydi. 

“Non” siz she’ri

Men hayotni qilmagayman, 
Hech tasavvur nonsiz. 

Ma’raka jo bo’lolmas elga,

Manzur non siz. 

Non agar bo’lmas esa, 

Dasturxonning ustida. 
Garchi jannat mevasin,

Keltirsa kamdir non siz.

Nonu inson hurmati, 

Bir – biridan ustun. 

Qayda insonda tarovat, 

Fayz ila nonsiz. 

Umrimiz non,  baxtimiz non, 
Mehnatimiz non bilan. 
Non sifatlik, ammo bo’lgay, 

Barcha ranjur “non” siz. 

Nonni tekizmang burunga, 

Iskamang, ko’rmang siqib. 

Der hayot yo’qsa bo’lursiz, 

Xoru manfur “non” siz. 

Yakunlash:

Shuning bilan “Non aziz ne’mat” mavzusidagi tadbirimiz nihoyasiga yetdi. 

